ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՐՏԻ 7-Ի N 184-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

     Անհրաժեշտությունը։ «Հայաստանի Հանրապետության կառավարության 2019 թվականի մարտի 7-ի N 184-Լ որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է Հաշվեքննիչ պալատի 2020 թվականի հուլիսի 30-ի թիվ 126 որոշմամբ հաստատված Հայաստանի Հանրապետության Էկոնոմիկայի նախարարությունում 2020 թվականի պետական բյուջեի երեք ամիսների կատարման հաշվեքննության արդյունքների վերաբերյալ ՀՀ հաշվեքննիչ պալատի ընթացիկ եզրակացությունում ամրագրված առաջարկության իրականացման հետ, համաձայն որի Հայաստանի Հանրապետության կառավարության 2019 թվականի մարտի 7-ի N 184-Լ որոշմամբ հաստատված Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) օպտիմալ իրականացման, ինչպես նաև հսկողության գործընթացների արդյունավետության բարձրացման նպատակով՝ առաջարկվել է այսուհետ կնքել եռակողմ պայմանագիր՝ Հայաստանի Հանրապետության էկոնոմիկայի նախարարության (այսուհետ՝ Նախարարություն), Նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցի (այսուհետ՝ ԳՖԿ) և Ֆինանսական կառույցների միջև: Միաժամանակ, անհրաժեշտություն է առաջացել Ծրագրից հանել պետության կողմից վարկի գումարի համաֆինանսավորման/ համապարտության վերաբերյալ դրույթը, հաշվի առնելով, որ  նշված դրույթը նախատեսված էր Հայաստանի Հանրապետության կառավարության 2020 թվականի մարտի 26-ի  N 356-Լ որոշմամբ հաստատված Կորոնավիրուսի տնտեսական հետևանքների չեզոքացման երկրորդ միջոցառման շրջանակներում՝ մինչև 2020 թվականի դեկտեմբերի 31-ը տրամադրվող վարկի (լիզինգի) համար։
Ընթացիկ իրավիճակը և խնդիրները։  Ծրագիրը՝ սահմանված մեխանիզմների որոշ փոփոխություններով, իրականացվում է սկսած 2017 թվականի 4-րդ եռամսյակից։ Անցած ժամանակահատվածը ցույց է տվել, որ Ծրագրի նկատմամբ հանրապետությունում ձևավորվել է բավականին մեծ հետաքրքրվածություն, որն արտահայտվում է շահառուների մեծ թվով։ Այսպես՝ միայն 2020 թվականին Ծրագրի շրջանակում տրամադրվել է 36608 միավոր վարկ՝ շուրջ 63․4 մլրդ դրամ գումարով։ Սուբսիդավորման գումարը կազմել է 4․9 մլրդ դրամ:
        Ծրագրի գործողության անցած ժամանակահատվածի արդյունքները ցույց են տվել, որ Ծրագրի իրականացման գործընթացում ի հայտ են եկել որոշակի խնդիրներ՝ պայմանավորված հսկողության գործընթացների արդյունավետության բարձրացման հետ: 
        Տվյալ բնագավառում իրականացվող քաղաքականությունը։ Հանրապետության գյուղատնտեսության ոլորտում իրականացվող քաղաքականությունը նպատակաուղղված է ֆիզիկական և իրավաբանական անձանց տրամադրվող վարկերի վարկավորման պայմանների բարելավման միջոցով նպաստել կապիտալ ներդրումների ծավալների ավելացմանը, արտադրական հզորությունների ընդ- լայնմանը, տնտեսությունների խոշորացմանն ու զարգացմանը, արդիական տեխնոլոգիաների ներդրմանը, գյուղատնտեսության արտադրողականության բարձրացմանը և արտադրության ծավալների ավելացմանը: 
         Կարգավորման նպատակը և բնույթը։ Սույն նախագծով առաջարկվում է Ծրագրում կատարել փոփոխություն և լրացում, մասնավորապես՝ հսկողության գործընթացների արդյունավետության բարձրացման նպատակով  գործող Ծրագրով սահմանված Ֆինանսական կառույցների և ԳՖԿ-ի միջև կնքվող պայմանագրի փոխարեն Նախագծով առաջարկվում է կնքել եռակողմ պայմանագիր՝ Ֆինանսական կառույցների, ԳՖԿ-ի և Նախարարության միջև: 
	Անհրաժեշտ է փաստել, որ ԳՖԿ-ից ստացված հաշվետվությունների ընթացքում Նախարարությունը հնարավոր է առնչվի բանկային գաղտնիք պարունակող տեղեկությունների հետ և այդ պարագայում անհրաժեշտություն է առաջանում կանոնակարգելու բանկի և Նախարարության իրավունքները և պարտականություները այդ հարցում։ Հաջորդ կարևոր հանգամանքը հանդիսանում է այն, որ Ծրագրի իրականացման պատասխանատուն Նախարարությունն է և ԳՖԿ-ն հանդիսանում է փաստացի միայն միջնորդ կառույց՝ օժանդակելու համար Նախարարության կողմից միջոցառման իրականացմանը, սակայն փաստացի իրավահարաբերությունները առաջանում են Նախարարության և Ֆինանսական կառույցների միջև, այն է՝ վարկերը հաստատված Ծրագրին համապատասխան պետք է տրամադրվեն Ֆինանսական կառույցների կողմից, իսկ տրամադրված վարկերի տոկոսագումարի սուբսիդավորման պարտավորությունը կրում է Նախարարությունը։ Առկա վիճակում Ֆինանսական կառույցի և Նախարարության միջև ընթացակարգային իրավահարաբերությունները կարգավորված չեն որևէ կերպ և անհրաժեշտ է դրանք եռակողմ պայմանագրով հստակ սահմանել Նախարարություն-ԳՖԿ-Ֆինանսական կառույց իրավահարաբերությունները կարգավորող դրույթներ, ինչի արդյունքում հնարավոր կլինի նաև իրականացնել արդյունավետ վերահսկողություն բյուջետային ֆինանսական միջոցների ծախսի նկատմամբ։ Եռակողմ պայմանագրի առկայությունը կբացառի նաև պայմանագրում, առանց ՀՀ կառավարության մասը կազմող սուբյեկտի /Նախարարության/ տեղեկացվածության այնպիսի դրույթների առկայությունը, որոնք հետագայում հնարավոր է ֆինանսական պարտավորություններ առաջացնեն պետության համար։
    Միաժամանակ Նախագծով առաջարկվում է ուժը կորցրած ճանաչել Ծրագրի 15–րդ կետի 13.1 ենթակետը, որը առնչվում է խոզաբուծության և թռչնաբուծության զարգացման նպատակով տրամադրվող վարկերի դեպքում պետության կողմից վարկի գումարի համաֆինանսավորման/ համապարտության հնարավորությանը, հաշվի առնելով, որ  նշված դրույթը ամրագրված էր և կիրառվում էր Հայաստանի Հանրապետության կառավարության 2020 թվականի մարտի 26-ի  N 356-Լ որոշմամբ հաստատված Կորոնավիրուսի տնտեսական հետևանքների չեզոքացման երկրորդ միջոցառման շրջանակներում՝ մինչև 2020 թվականի դեկտեմբերի 31-ը տրամադրվող վարկի (լիզինգի) համար:
«Հայաստանի Հանրապետության կառավարության 2019 թվականի մարտի  7-ի N 184-Լ որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:
Նախագծի մշակման գործընթացում ներգրավված ինստիտուտները և անձինք։ Սույն նախագիծը մշակվել է Նախարարության կողմից: Նախագծի մշակմանն այլ  ինստիտուտներ և անձինք չեն մասնակցել: 
        Ակնկալվող արդյունքը։ Ծրագրում կատարվելիք փոփոխությունը և լրացումները կնպաստեն Ծրագրի իրականացման շրջանակներում հսկողության գործընթացների արդյունավետության և Ծրագրի նպատակային օգտագործման մակարդակի բարձրացմանը:


[bookmark: _GoBack]
